
GOUVÈNÈ CUOMO ANONSE UIT ATIS NAN NEW YORK KI CHWAZI POU 
PWOGRAM ATISTIK PIBLIK PON GOUVÈNÈ MARIO M. CUOMO A  

  
10 komisyon pral enstale nan wout pou bisiklèt/pyeton sou pon an  

  
Travay atistik la gen ladan eskilti, sipò pou bisiklèt ak yon penti sou mi  

  
Gade reprezantasyon grafik yo isit la  

  
Telechaje fich enfòmasyon an isit la  

  
  
Gouvènè Andrew M. Cuomo te anonse jodi a gayan Pwogram Atistik Piblik Pon 
Gouvènè Mario M. Cuomo a. 10 komisyon, ki bay ak uit atis nan Eta New York, pral 
twouve yo sou oswa toupre wout 6 km pou bisiklèt/pyeton sou pon an. Otorite Thruway 
Eta New York la te fè patenarya avèk ArtsWestchester ak Konsèy Atistik Rockland (Arts 
Council of Rockland) nan pwogram lan, ke Gouvènè a te premye anonse nan mwa 
septanm 2018.  
  
"Nouvo pon Gouvènè Mario M. Cuomo a se yon antre anblematik pou Hudson Valley", 
Gouvènè Cuomo te deklare. "10 enstalsyon atistik ki planifye sa yo sou oswa toupre 
wout panoramik pou bisiklèt ak pyeton sou pon an pa pral sèlman selebre istwa rich 
rejyon an men montre nouvo kwazman de branch yo ak gwo talan atistik New York gen 
pou ofri."  
  
Pwogram lan gen ladan senk eskilti, kat sipò pou bisiklèt ak yon penti sou mi. Twa nan 
eskilti yo enkòpore rès metal ki te rekipere nan pon Tappan Zee ki demantle a. Lokal yo 
gen ladan chak pwent wout la nan debakman Rockland ak Westchester ansanm ak 
wout lateral nan South Nyack. Komisyon yo, tout sa ki nan plizyè etap devlopman, ta 
dwe enstale pita nan ane sa a.  
  
Reprezantan ArtsWestchester, Konsèy Atistik Rockland (Arts Council of Rockland) ak 
Otorite Thruway (Thruway Authority) yo te revize plis pase 100 aplikasyon, ki te gen 
ladan deklarasyon atis, echantiyon travay ak yon deklarasyon vizyon pwojè. Demi finalis 
yo te soumèt tou pwopozisyon konplè bay komite seleksyon an.  
  
ArtsWestchester te jere konpetisyon an epi te pibliye Demann pou Pwopozisyon yo pou 
eskilti, sipò pou bisiklèt ak penti sou mi. Pwogram Avantaj Kominotè Pon New York la 
ap finanse inisyativ la.  
  

https://www.governor.ny.gov/sites/governor.ny.gov/files/atoms/files/GMMCB_Arts_Program_Renderings.pdf
https://www.governor.ny.gov/sites/governor.ny.gov/files/atoms/files/GMMCB_Public_Art_Program_Fact_Sheet.pdf


 

 

Direktè Egzekitif Otorite Thruway a, Matthew J. Driscoll te deklare, "Enkòpore 
travay atistik piblik la sou wout Pon Gouvènè Mario M. Cuomo a ajoute yon lòt kouch 
enpòtan enterè pou efò sa a. Zèv atistik sou wout la pral atire nouvo vizitè epi ankouraje 
lòt yo retounen, sa k ap benefisye ekonomi lokal yo. Anplis de sa, onore eritaj pon 
Tappan Zee ki demantle a nan ajoute asye li nan travay yo vreman konplete tout pwojè 
sa a".  
  
Jamey Barbas, ki se Direktè Pwojè Pon Gouvènè Mario M. Cuomo a, te deklare, 
"Rive jodi a, kominote a te viv Pon Gouvènè Mario M. Cuomo a kòm yon travay atistik 
nan yon nivo makwo, swa nan pase devan tou men wotè li yo oswa pou pwofite bèl 
moman nan de riv yo. Atravè chak nan 10 komisyon sa yo ansanm ak sis vi dominan 
sou wout la, vizitè yo ap byento viv yon eksperyans atistik nan yon nivo ki pi entim. Nou 
remèsye Gouvènè Cuomo pou angajman kontinyèl li pou travay atistik nan espas piblik 
yo".  
  
Direktè Egzekitif Jeneral ArtsWestchester Janet T. Langsam te deklare, 
"Envestisman nan travay atistik ak kilti ede alimante touris nan rejyon an, pandan an 
menm tan l ap anrichi kalite lavi pou rezidan yo nan zòn lan. Ajou travay atistik piblik 
nan Wout pou Itilizasyon Pataje a pral plis mete Pon Gouvènè Mario M. Cuomo a kòm 
yon atraksyon touristik premye plan, ki ofri vizitè pon an yon plas inik pou viv bote 
natirèl ak bote atistik destinasyon eksepsyonèl sa gen pou ofri".  
  
Direktè Egzekitif Konsèy Atistik Rockland lan, Cheryl Baun te deklare, "Konsèy 
Atistik Rockland ak ArtsWestchester kontan anpil pou fè patenarya ak Otorite Thruway 
Eta New York la pou pote travay atistik piblik ekstraòdinè nan espas piblik yo ozalantou 
Pon Gouvènè Mario M. Cuomo a. Atis eksepsyonèl New York yo ke yo te bay 
responsablite pou kreye eskilti siyati, sipò pou bisiklèt ak penti sou mi ki byen kolorye yo 
pral ede anime bèl peyizaj Hudson River, k ap amelyore destinasyon ki deja 
ekstraòdinè a avèk travay atistik klas mondyal pou rezidan yo nan zòn lan ak vizitè yo 
kapab jwi".  
  
Anba a gen 10 komisyon avèk tit yo, non atis, vil ak yon deskripsyon kout:  
  
PENTI SOU MI  
  
FLUX OF BEING (Chris Soria, Nyack)  
Konbine kouch jewometri abstrè avèk silwèt sijè ki soti nan anviwònman natirèl, penti 
sou mi sa a selebre byodivèsite rich Hudson River Valley.  
  
ESKILTI  
  
APPROACH (Fitzhugh Karol, Brooklyn)  
Eskilti sa a enkòpore asye ki soti nan Pon Gouvènè Mario M. Cuomo a ak predesesè li, 
Tappan Zee. Pyès la evoke yon santiman soulèvman, pwogrè ak elan, ki fikse 
kòmansman wout pon an nan konte Rockland.  
  
CURRENT (Cheryl Wing-Zi Wong, Brooklyn)  
Konpoze ak 12 ach asye ilimine, CURRENT selebre transfòmasyon. Fè referans ak 
kouran - rivyè, limyè, tan - eskilti dinamik sa a anba aktivasyon kontinyèl. Lajounen, 



 

 

lonbraj li ak refraksyon limyè kolorye li yo ap plede chanje. Nan aswè, li kreye yon 
eksperyans espasyal pataje atravè animasyon limyè ki reponn ak mouvman moun k ap 
pase yo.  
  
LEAPING STURGEON (Wendy Klemperer, Brooklyn)  
Yon estijon atlantik 14 pye — ki fèt ak ba amati ak lòt asye ki te rekipre yo — ki sote 
nan Hudson River. Eskilti sa selebre pwason ansyen ak majestye ki fè pati istwa ak 
tradisyon rejyon an ansanm ak efò kontinyèl eta a pou rekiparasyon popilasyon espès 
sa a ki an danje.  
  
TAPPAN ZEE (Ilan Averbuch, Long Island City)  
Sèt pèsonaj abstrè ki transpòte yon kannòt bò kote pyeton ak siklis yo, nan yon vwayaj 
metaforik pataje. Eskilti sa a rann omaj ak Ameriken Natif Natal Lenape yo ak istwa yo 
nan Hudson River, pandan li senbolize tou valè kolaborasyon nan travèse rivyè yo, bati 
kominote ak atenn nouvo orizon.  
  
SAN TIT, POU IMRE LENDVAI (Thomas Lendvai, Ronkonkoma)  
Lejèman panche, fòm òktogonal konsantre yo imite ondilasyon nan sifas rivyè a ak 
ankadre tou anblematik Pon Gouvènè Mario M. Cuomo a. Fèt avèk asye ki soti nan Pon 
Tappan Zee a, eskilti sa a se yon omaj ak papa atis la.  
  
SIPÒ POU BISIKLÈT  
  
BIKE RACK (David Greenberg, Brooklyn)  
Konsepsyon sipò pou bisiklèt sa a gen bòn amaraj marin yo ki fasone li e fè referans ak 
enpòtans istorik Hudson River kòm yon atè transpò komèsyal. Ouvèti oval yo akomode 
"ankraj" yon bisiklèt, ki ofri siklis yo yon repo nan vwayaj yo pou travèse rivyè a. 
Konsepsyon an pral itilize nan de lokal sou wout la, youn nan Rockland ak lòt la nan 
Westchester.  
  
BIKE RACK (David Greenberg, Brooklyn)  
Poto monolitik an granit yo raple endistri eksplwatasyon pyè nan konte Rockland epi 
evoke poto atelaj komen.  
  
CONVERGING VISTAS (Christopher Flick, Bronx)  
Fòm dinamik sipò pou bisiklèt sa a fè referans ak palisad yo ak orizon Vil New York, de 
vi ki konvèje pandan travèse Pon Gouvènè Mario M. Cuomo a.  
  
PATNÈ KOMINOTÈ ATISTIK  
  
ArtsWestchester  
ArtsWestchester te kòmanse nan ane 1965 kòm yon konvèsasyon pami defansè atistik 
ak volontè yo nan yon salamanje epi te grandi pou tounen pi gwo òganizasyon sèvis 
kiltirèl, prive, ki pa gen bi fè pwofi nan New York. Misyon li se pou bay lidèchip, vizyon 
ak sipò li pou garanti disponibilite, aksesibilite ak divèsite nan atizay nan konte 
Westchester. Pwogram ak sèvis li yo anrichi lavi tout moun nan konte Westchester. 
ArtsWestchester ede finanse konsè, ekspozisyon ak pyès teyat atravè sibvansyon; 
mennen atis yo nan lekòl ak sant kominotè; defann atizay; ak bati piblik atravè inisyativ 
maketing divès.  



 

 

  
Konsèy Atistik Rockland  
Konsèy Atistik Rockland lan se yon òganizasyon ki pa gen bi fè pwofi ki devwe pou fè 
avanse atizay, kilti ak wòl atis yo nan kominote nou an. Sa chèche ankouraje 
apresyasyon ak patisipasyon nan atizay nan kominote divès sosyal ak ekonomik yo ki 
nan konte Rockland nan bay pwogram ki enterese kominote a ak manm nou yo, 
devlopman pwofesyonèl pou atis ak edikatè yo, resous maketing pou atis yo ak 
òganizasyon atistik yo, aksè ak opòtinite sibvansyon, bous detid ak plis opòtinite pou 
kreye relasyon epi kolabore.  

